Onlayn mikroqarzni rasmiylashtirishda hayot sug‘urtasi haqida nimalarni bilish kerak?

Muhim
Mazkur eslatma mijozlarga qulaylik yaratish maqsadida tayyorlangan bo‘lib, sug‘urta
shartlarining qisqacha tavsifini o‘z ichiga oladi.

Sug‘urtaning to‘liq shartlari, shu jumladan sug‘urta holatlari, istisnolar, sug‘urta to‘lovini
amalga oshirish, sug‘urta shartnomasini bekor qilish va sug‘urta mukofotini qaytarish tartibi
Ommaviy ofertada aks ettiriladi.

Qarz oluvchining hayotini sug‘urtalash nima?

“TBC Bank” ATB onlayn mikroqarzni rasmiylashtirishda jismoniy shaxslarga — qarz
oluvchilarga “TBC SUG‘URTA” AJ va “Apex Life” AJ sug‘urta tashkilotlari tomonidan tagdim
etiladigan ixtiyoriy hayot sug‘urtasini taklif qiladi.

Agar sug‘urta polisi amal qilish davrida qarz oluvchi bilan sug‘urta hodisasi yuz bersa (baxtsiz
hodisa oqibatida vafot etish yoki I guruh nogironligining belgilanishi), sug‘urta kompaniyasi
Ommaviy oferta shartlariga muvofiq Bankka kredit bo‘yicha qarzdorlik miqdorida sug‘urta
tovonini to‘laydi.

Sug‘urta rasmiylashtirish shartmi?

Yo‘q.

Hayotni sug‘urtalash ixtiyoriydir.

Sug‘urtani rasmiylashtirish yoki rasmiylashtirmaslik to‘g‘risidagi qarorni o‘zingiz qabul qilasiz.
Sug‘urtadan voz kechish onlayn-mikroqarz olish imkoniyatiga ta’sir qilmaydi.

Sug‘urtani kim taqdim etadi?

Sug‘urtalovchi “TBC Bank™ ATB hamkorlaridan biri bo‘lgan sug‘urta tashkilotidir.
Sug‘urtalovchi to‘g‘risidagi ma’lumot sug‘urta shartnomasi tuzilgach, Sizga yuboriladigan
sug‘urta polisida ko‘rsatiladi.

“TBC Bank” ATB ushbu jarayonda sug‘urta agenti sifatida qatnashib, ozining axborot tizimlari
orqali sug‘urta shartnomasining rasmiylashtirilishini ta’minlaydi.

Sug‘urta mukofoti ganday to‘lanadi?
Sug‘urta qiymati kredit summasiga qo‘shiladi.
Kredit berilgach, Bank sug‘urta mukofotini Sug‘urtalovchiga o‘tkazib beradi.

Sug‘urta shartnomasi qanday tuziladi?

Sug‘urtani rasmiylashtirishdan oldin Sizga Ommaviy oferta shartlari bilan tanishib chiqish
imkoniyati taqdim etiladi.

Sug‘urta shartnomasi faqat Siz sug‘urtani rasmiylashtirishga rozi bo‘lganingizdan keyin tuziladi.

Kredit muddatidan oldin to‘liq qaytarilganda nima bo‘ladi?

Kredit muddatidan oldin to‘liq qaytarilganda, sug‘urta shartnomasi avtomat ravishda bekor
qilinadi.

Shu bilan birga, kreditni muddatidan oldin to‘liq to‘lash Sizni to‘langan sug‘urta mukofotining
bir qismini qaytarish uchun murojaat qilish huqugidan mahrum etmaydi.

Sug‘urta shartnomasini bekor qilib, sug‘urta mukofotining bir qismini qaytarib olish
mumkinmi?



Ha.
Sug‘urta mukofotining bir qismini qaytarish uchun murojaat qilishingiz mumkin:
= agar Siz kreditni muddatidan oldin to‘liq qaytargan bo‘lsangiz;
= agar Siz sug‘urta shartnomasini amal qilish muddati tugamasidan oldin bekor qilishga
qaror qilgan bo‘lsangiz.

Sug‘urta mukofotini qaytarishni qanday rasmiylashtirish mumkin?

Sug‘urta mukofotini qaytarib berishni rasmiylashtirish uchun “TBC Bank” ATBning yoki
Sug‘urtalovchining Call-markaziga murojaat qilish lozim.

Sug‘urta mukofotini qaytarib berish uchun faqat Sug‘urta qildiruvchining o°zi murojaat qilishi
mumkin.

Hujjatlarni taqdim etish talab gilinmaydi.

Call-markaz operatori orqali identifikatsiyadan o‘tish kifoya, shundan so‘ng murojaat ro‘yxatga
olinadi va qabul qilinadi.

Qaytarish ganday muddatlarda amalga oshiriladi?
Pul mablag‘lari bank hisobingizga gaytariladi.
Qoidaga ko‘ra murojaat qilingandan so‘ng bir necha ish kuni ichida qaytariladi.

Qaytarish miqdori tegishli sug‘urta tashkilotining Ommaviy ofertasi shartlariga muvofiq
belgilanadi va sug‘urta shartnomasining amal qilish muddati tugagunga qadar qolgan muddatga
bog‘liq bo‘ladi.

Sug‘urta to‘lovi qanday hollarda amalga oshiriladi?
Sug‘urta to‘lovi quyidagi hollarda to‘lanadi:
= Qarz oluvchining biron-bir sababga ko‘ra vafot etishi (Ommaviy ofertada nazarda
tutilgan hollar bundan mustasno);
= Qarz oluvchiga baxtsiz hodisa natijasida I guruh nogironligi belgilanishi.

Sug‘urta to‘lovi miqdori qancha?

Sug‘urta hodisasi yuzaga kelganda, Sug‘urtalovchi Qarz oluvchining Bank oldidagi
qarzdorligini sug‘urta hodisasi sodir bo‘lgan sanadagi asosiy qarz va hisoblangan foizlar
miqdorida, biroq sug‘urta polisida ko‘rsatilgan sug‘urta summasidan ko‘p bo‘lmagan miqdorda
to‘laydi.

Jarimalar, penyalar va boshqa shunga o‘xshash to‘lovlar sug‘urta bilan qoplanmaydi.

Qaysi hollarda sug‘urta puli to‘lanmaydi?
Sug‘urta to‘lovi Ommaviy ofertada ko‘zda tutilgan hollarda, jumladan, masalan, quyidagi
holatlarda amalga oshirilmaydi:

= shartnoma amal qilishining dastlabki ikki yili mobaynida o‘z joniga qasd qilish;

= narkotik, toksik, psixotrop moddalar yoki alkogol iste’mol qilish va buning natijasidagi

har ganday asoratlar;

= harbiy harakatlar;

= gasddan jinoyat sodir etish;

= Ommaviy ofertada bevosita nazarda tutilgan boshqa holatlar.

Istisnolarning to‘liq ro‘yxati Ommaviy ofertada keltirilgan.
Sug‘urta hodisasi yuz berganda nima qilish kerak?

Sug‘urta hodisasi yuz berganda, “TBC Bank™ ATBga yoki Sug‘urtalovchiga murojaat qilish va
Ommaviy ofertada nazarda tutilgan hujjatlarni taqdim etish lozim.



Sug‘urta shartlari bilan to‘liq qayerda tanishib chiqish mumkin?
Ommaviy ofertaning to‘liq matni “TBC Bank” ATB rasmiy veb-saytida joylashtirilgan.

Savollaringiz bormi?
Agar qo‘shimcha savollaringiz bo‘lsa, “TBC Bank” ATB yoki Sug‘urtalovchining Call-

markaziga murojaat qilishingiz mumkin.



